
GOUVÈNÈ CUOMO ANONSE ACHÈVMAN REYABILITASYON PON PATROON 

ISLAND 
 

Reyabilitasyon pon I-90 restore pòt dantre transpòtasyon enpòtan sa  
 
 
Gouvènè Andrew M. Cuomo jodia te anonse achèvman pwojè $148 millyon pou 
reyabilite Pon Patroon Island ki pote I-90 sou Hudson River ant Rensselaer ak Albany. 
Lè konstriksyon an te kòmanse nan 2013, se te youn nan pigwo pwojè Depatman 
Transpò Eta New York nan upstate New York.  
 
"Pon Patroon Island se yon pati enpòtan nan enfrastrikti transpòtasyon eta, ansanm 
avèk yon motè ekonomik, ki depann sou plizyè milyon Nouyòkè, vwayajè ak biznis ki 
soti nan Capital Region ak odela," Gouvènè Cuomo te deklare. "Reparasyon enpòtan 
sa yo ap ede asire vyabilite l pou ane kap vini yo."  
 
Pwojè a gen ladan re-amenaje Pon Patroon Island ak tout ranp yo ki nan echanj I-90 ak 
I-787 nan fen pati lwès nan pon an. Travay yo pral gen ladan ranplasman platfòm pon 
an ak pozisyon, reparasyon asye ak pentire pon an, ansanm avèk ranplase oswa 
repare sou-strikti yo nan echanj lan. Travay la ap gen ladan tou bati nouvo waf anbeton 
pou sipòte ranp otowout la, ansanm avèk enstale nouvo sistèm kontwòl sikilasyon. Yo 
te enstale nouvo baryè anbeton sou ak nan mitan pon an. Dal anbeton panèl pon an 
pre-fabrike pral itilize pou akselere konstriksyon an.  
 
Pwojè a sible zòn ki lokalize nan pati Prezerve Corning Vil Albany ki te restorere e yo te 
fè peyizaj la toupatou nan limit pwojè a. 
 
Komisyonè Deptman Transpòtasyon Eta New York Matthew J. Driscoll te deklare, 
“Gouvènè Cuomo konprann ke yon sistèm transpòtasyon ansekirite, efikas se kle pou 
kwasans ekonomik. Pon Patroon Island gen yon enpòtans kapital non sèlman pou 
pasaje yo kap itilize l chak jou nan Capital Region, men egalman pou touris, chofè 
kamyon ak moun kap fè biznis kap vwayaje apati downstate ak Massachusetts pou rive 
nan Albany ak lòt pati nan koridò I-90." 
 
Travay te striktire pou gen mwens kantite konsekans sou trafik otan ke posib nan kad 
Inisyativ Chofè Dabò ke Gouvènè Cuomo te devlope.    Pwojè a pase atravè yon analiz 
alaloup pou asire ke li te gen mwens enpak sou itilizatè otowout la.  

Pwojè a te finanse grasa pwogram NY Works, ki konsantre sou amelyorasyon 
kondisyon pon an apati kondisyon pasab pou rive nan bon kondisyon pou elaji dire lavi 
sèvis yo. Gwo reyabilitasyon sa ap pi byen prezève pon ki frekante anpil sa a ak asire 
sekirite ak mobilite pou anpil deseni. 
 
Nan nivo ki pi elve, wout la sou Pon Patroon Island gen 106 pye sou Hudson River. Pon 
an pote yon mwayèn 70,000 veyikil pa jou, avèk yon mwayèn 84,000 veyikil chak jou 
kap itilze otowout I-90 ak I-787. 
 
Depite Paul Tonko te deklare, "Wout Capital Region yo se kèk nan wout ki gen plis 
sikilasyon nan eta, e pwojè a ap amelyore enfrastrikti lokal kap mennen Nouyòkè yo 
nan lekòl, travay, legliz, oswa nan yon destinasyon lwazi. Mwen aplodi kalite travay ki te 
fèt pandan ane yo pa travayè DOT yo pou fè vwayaj vin pi fasil ak ansekirite – e 
remèsiman m ale jwenn Gouvènè Cuomo paske li te kontinye rekonèt defi nap andire 
nan enfrastrikti isit la nan Capital Region. Nan Washington, mwen pral kontinye sipòte 
bidjè anbisye responsab sa ki envesti nan travayè Ameriken ansanm avèk enfrastrikti 
peyi nou an – epi bay eta nou yo zouti yo bezwen pou repare ak ranplase wout ak pon 
nou yo." 
 
Senatè Neil Breslin te deklare, "Pon Patroon Island se yon pati enpòtan nan 
enfrastrikti Capital Region. Asire entegrite strikti l pou plizyè dizèn milye veyikil ak 
otomobilis kap itilize l chak jou sa gen anpil enpòtans.  Mwen aplodi Gouvènè a ansanm 
avèk Komisyonè Driscoll paske yo rekonèt enpòtans yon estrikti ki ansekirite ak wòl 
enpòtan li jwe nan fè ekonomi nou an ale delavan." 
 
Manm Asanble John McDonald te deklare, "Mwen kontan pou m wè achèvman pwojè 
enpòtan sa nan Capital Region ki transpòte jiska 70,000 veyikil pa jou. Mwen sonje 
anpil ane de sa antanke ansyen Prezidan Komite Transpòtasyon nan Capital District 
yon diskisyon sou yon ranplasman total de pon sa a, ki gen yon estimasyon de plizyè 
santèn milyon dola ak siyifikasyon enpòtan sou anviwonman ak modèl sikilasyon ki ta 
deranje anpil. Grasa lidèchip Gouvènè Cuomo ansanm avèk NYSDOT, nou te 
konsantre okontrè sou yon pwojè reparasyon ki pa koute chè ki pat deranje anpil nan 
vwayaj piblik e li te kite nou avèk yon pon ki pral dire nou pou jenerasyon kap vini yo." 
 
Egzekitif Konte Albany Daniel P. McCoy te deklare, "Pon Patroon Island se yon wout 
enpòtan pou pasaje yo kap vwayaje pou biznis ak plezi pou ale ak soti nan Konte 
Albany. Youn nan pi gwo difikilte pwojè reyabilitasyon an ap fè fas se fason pou nou 
kenbe sikilasyon an avanse avèk yon mwayèn 70,000 veyikil kap vwayaje sou pon an 
chak jou e menm plis moun ap itilize echanj I-90 ak I-787. Achèvman travay la ap asire 
ke chofè yo ap ansekirite epi lavi pon an elaji." 
 
Egzekitif Konte Rensselaer Kathleen Jimino te deklare, "Kenbe ak amelyore 
enfrastrikti nou an enpòtan pou sekirite rezidan ansanm avèk vizitè nou yo e li esansyèl 
pou atire nouvo biznis ak travay ki enpòtan pou ekonomi lokal nou an. Achèvman pwojè 
sa ap asire sekirite ak efikasiste vwayaj sou wout enpòtan sa e mwen vle konplimante 
eta paske yo fè envestisman sa ansanm avèk efò pou diminye enpak pwojè sa genyen 

sou otomobilis nou yo pandan konstriksyon an." 
 
Majistra Vil Albany Kathy Sheehan te deklare, "Reyabilitasyon Pon Patroon Island se 
yon pwojè enteresan ke nou tap rete tann depi lontan.  Pon an se yon pòt enpòtan nan 
Albany, kap pote moun yo ansekirite ak fasilman pou ale ak soti nan Vil Kapital nou an, 
konekte Capital Region epi  ede ranfòse ekonomi lokal nou an. Mèsi Gouvènè Cuomo, 
Komisyonè Driscoll ansanm avèk Depatman Transpò paske yo envesti nan gwo vil nou 
an epi fè pwojè enpòtan sa reyalize." 
 
PDG Capital Region Chamber, Mark Eagan te deklare, "Mwen konplimante Gouvènè 
Cuomo paske li te akselere gwo pwojè enfrastrikti reyabilitasyon tankou Pon Patroon 
Island nan fason pou kenbe aksè enpòtan ant konte Rensselaer ak Albany. Yon eleman 
enpòtan pou kenbe ekonomi dinamik Capital Region ale delavan se pou asire pasaj 
esansyèl sa nan Hudson River disponib non sèlman pou anpil vizitè nou yo, men pou 
biznis yo ki konte sou otowout 90 kòm yon koridò anbakman enpòtan." 
 
Swiv DOT Eta New York sou Twitter: @NYSDOT. Jwenn nou sou Facebook nan 
facebook.com/NYSDOT.  

